
RAPPORT TA' L-AWDITUR ĠENERALI DWAR IL-PRIMARY HEALTH CARE - THE GENERAL PRACTITIONERS FUNCTION WITHIN HEALTH CENTRES - (Kont.)

  THE CHAIRMAN (Onor. Leo Brincat):  Nistgħu ngħaddu mal-ewwel għall-ewwel item fuq l-aġenda li huwa r-rapport ta' l-Awditur Ġenerali dwar il-Primary Health Care.  Nibda billi nistieden fuq il-mejda magħna lill-Awditur Ġenerali flimkien ma' xi uffiċjali li jista' jkollu miegħu.

Is-Sur Joseph G. Galea u s-Sur Carmel Tonna ħadu posthom madwar il-Mejda.
  THE CHAIRMAN:  Nistieden issa wkoll lis-Segretarju Permanenti fil-Ministeru tas-Saħħa flimkien ma' xi uffiċjali li jħoss li għandhom jakkumpanjawh sabiex jingħaqdu magħna madwar il-Mejda.

Is-Sur Emanuel Micallef  ħa postu madwar il-Mejda.

  THE CHAIRMAN:  Jekk niftakar tajjeb għalkemm fl-aħħar seduta kellna diskussjoni pjuttost ampja fuq dan ir-rapport kien hemm xi Membri minn dan il-Kumitat li xtaqu jagħmlu aktar domandi u għaldaqstant konna estendejna l-item għal-laqgħa tal-lum.  Hawn xi kummenti jew domandi?

  Naf li kellu xi domandi x'jagħmel l-Onor. Pullicino pero` llum inzerta qiegħed jitkellem fil-Kamra u għaldaqstant nirringrazzja lill-uffiċjali preżenti min-naħa tal-Ministeru tas-Saħħa filwaqt li niskuża ruħi talli qgħadna naqilgħuhom għalxejn.

RAPPORT ANNWALI TA' L-AWDITUR ĠENERALI GĦAS-SENA 1999

  THE CHAIRMAN:  Ngħaddu issa għall-item li jmiss li huwa r-Rapport Annwali ta' l-Awditur Ġenerali għas-sena 1999 u nistieden fuq il-Mejda magħna lis-Segretarju Permanenti fil-Ministeru tal-Finanzi flimkien ma' xi uffiċjali li jħoss li għandhom jakkumpanjawh.

Is-Sur Joseph Scicluna, is-Sur Saviour Gauci, is-Sur Benny Grech u s-Sur Anthony Fava ħadu posthom madwar il-Mejda.

  THE CHAIRMAN:   Bi qbil unanimu fost il-membri preżenti u anke b'konsultazzjoni ma' l-Awditur Ġenerali ddeċidejna li l-istess kif isir f'pajjiżi oħrajn, minflok ma jiġi trattat ir-rapport sħiħ u b'hekk forsi naħlu ħafna ħin fuq items li jkunu ta' natura sekondarja li lanqas ikunu jirrikjedu daqshekk attenzjoni minn dan il-Kumitat, iddeċidejna li niddiksutu xi items speċifiċi li fil-fehma tagħna jidhrilna li għandu jkun hemm attenzjoni aktar iffokata fuqhom minn items oħrajn min-naħa ta' dan il-Kumitat.  Għaldaqstant l-items li għandna fuq l-aġenda llum huma:  Variances in Revenue Projections; Inspection of Securities/Investments; Bank Reconciliation Statements u Audit of the Treasury Pensions Section.

  Bħala l-ewwel item għandna Revenue - Variances in Revenue Projections u nagħti bidu min-naħa tiegħi għad-diskussjoni billi nirriferi għall-fatt li kuntrarju għall-imgħoddi l-variances li kien hemm, jiġifieri d-differenza bejn estimi u revenue li attwalment daħal għand il-gvern, ma ġewx spjegati fil-financial report.  Nixtiequ nistaqsu għaliex sar dan in-nuqqas li ġie highlighted min-naħa ta' l-Awditur Ġenerali u x'qed jippjana li jsir min-naħa tiegħu l-Ministeru tal-Finanzi biex jirrimedja dan.

  IS-SUR JOSEPH SCICLUNA (Segretarju Permanenti fil-Ministeru tal-Finanzi):  Mr Chairman, hawn preżenti d-director tal-budget office  u jista' jagħtikom spjega għal dan.

  IS-SUR SAVIOUR GAUCI (Director, Budget Office):  Ħalli ngħid xi jwassal għall-varjazzjonijiet bejn l-approved u r-revised estimates.  Erba’ ġimgħat qabel ma l-Ministeru tal-Finanzi jippreżenta l-budget għas-sena ta' wara, huwa jirrivedi l-heads of revenue u  jikkwantifika d-differenza li jaħseb li se toħroġ bejn dak li jkun għamel projection dwaru madwar 15-il xahar qabel.  Qed ngħid 15-il xahar qabel għaliex meta jiġi ppreparat il-budget finali jkun Awissu pero` jibqa' jsir fine-tuning tiegħu sa Novembru fejn nimmaġinaw li se jkun hemm varjazzjonijiet. Għalhekk f’Novembru, meta l-Ministeru tal-Finanzi jkollu stampa ċara ta’ 11-il xahar minn 12, jirrivedi l-heads of revenue kollha u fid-diskors tal-budget jikkwantifika in absolute terms il-varjazzjonijiet li kellu bejn l-approved u r-revised estimates u jagħti wkoll spjegazzjoni fil-margin għaliex jaħseb li hemm din il-varjazzjoni.  B’hekk il-pubbliku in ġenerali jkun infurmat dwar x’qed jiġri u għaliex.  Barra minn hekk, meta jippubblika l-estimi tas-sena ta’ wara, il-Ministeru tal-Finanzi jieħu l-inkarigu, skond il-liġi finanzjara, li jindika l-varjazzjonijiet bejn dak li jkun għamel projection tiegħu a good 13 months qabel u dak li qed jaħseb li se jispiċċa s-sena kurrenti.  Naturalment il-varjazzjoni ma tkunx daqshekk kbira għaliex ikun baqa' biss erba' ġimgħat biex tispiċċa s-sena.

  THE CHAIRMAN:  Nixtieq nistaqsi lis-Sur Galea jekk fid-dawl ta' din l-ispjegazzjoni għandux xi kummenti x'jagħmel.

  IS-SUR JOSEPH G. GALEA (Awditur Ġenerali):  Mr Chairman, l-argument tagħna huwa bbażat mhux fuq il-fatt li l-financial report kienu jirrapportaw fuqu u issa ma rrapporatawx, imma huwa bbażat fuq li l-Parlament ikun jaf aktar għaliex hemm id-differenza bejn dak li ġie projected u dak realised.  Li qed jgħid is-Sur Gauci huwa minnu, pero` wieħed irid jgħid li l-financial report jiġi published ferm wara li jsiru l-projections li abbażi tiegħu jsiru l-estimi tas-sena ta' wara u allura min-naħa tagħna qed ngħidu li jkun aħjar li d-differenza tidher fir-rapport biex jekk kemm-il darba jkun hemm xi ħaġa li l-uffiċċju tiegħi jenħtieġ li jindaga dwarha, ikun f'pożizzjoni aħjar li jagħmel dan.  Kif qed jgħid is-Sur Gauci, għal uħud mill-variations  ikun hemm raġunijiet ċari li joħorġu mill-fatt li l-ekonomija tkun tat performance aħjar jew raġunijiet oħra li ħadd ma jkun ipprevedihom, pero` jista' jkun hemm xi variances li bid-dritt kollu l-Parlament ikun qed jistenna li l-Uffiċċju Nazzjonali ta’ l-Awditur jagħti l-opinjoni tiegħu fuq dwarhom.

  THE CHAIRMAN:  Fil-fatt kif indika l-Awditur Ġenerali, l-uffiċċju tiegħu ta r-raġunijiet għal dawn il-variances fir-rapport tiegħu, imma ġaladarba kien hemm din ir-rakkmandazzjoni speċifika min-naħa tiegħu jista’ l-Ministeru tal-Finanzi jara li din ir-rakkmandazzjoni tibda tiġi implimentata fil-ġejjieni?  Qed nagħmel din id-domanda fuq livell prattiku.

  IS-SUR JOSEPH SCICLUNA:  Mr Chairman, peress li l-financial report jippreparah id-Dipartiment tat-Teżor u huwa responsabbli għalih bil-liġi nitlob lid-Direttur tat-Teżor sabiex jikkummenta hu dwar dan.

  THE CHAIRMAN:  Is-Sur Grech.

  IS-SUR BENNY GRECH (Direttur tat-Teżor):  Mr Chairman, ir-rapport finanzjarju huwa preskritt dwar il-kontenut tiegħu mill-Financial Administration and Audit Act u m’hijiex il-prattika li fil-financial statements jingħataw comparisons jew reasons imma pjuttost the actual position as it is għaliex il-kummenti dovuti m'humiex il-funzjoni tat-teżorier per se imma se mai għandha ssir xi ħaġa - almenu jien hekk ninterpretaha - sussegwenti bejn min ipprepara u min kellu jiġbor il-flus. Is-section relatata tal-liġi tipprovdi għal statement of revenue komparat ma' dak li kien prevvist fl-estimi u l-variances partikolari, pero` ma nħossx li at that time fuq il-financial report jidħlu kummenti ta' dan it-tip, jiġifieri analisi, anke mil-lat ta’ prattiċita`.  Dawk jista' jagħmilhom anybody li jħoss li għandu jagħti spjegazzjoni.

  THE CHAIRMAN:  Allura nistaqsi lis-Segretarju Permanenti min iħoss li jista' jkun f'pożizzjoni li jagħti dan it-tagħrif minflok ma joqgħod jiġi highlighted mill-Awditur innifsu.

  IS-SUR JOSEPH SCICLUNA:  L-iżjed persuna kompetenti għaliex huwa responsabbli għal dan ix-xogħol li tagħti l-informazzjoni tkun id-director of budget office pero` naħseb li l-informazzjoni li għandu l-Awditur fil-fatt ġiet mogħtija lilu proprju minnu.

  THE CHAIRMAN:  Imma forsi tibda tingħata mill-Ministeru tal-Finanzi stess minflok ma jagħtiha l-Awditur.  Is-Sur Galea xtaq jikkummenta f'dan ir-rigward?

  IS-SUR JOSEPH G. GALEA: Sintendi dawn ġbarnihom aħna wara li tawhomlna l-Finanzi. Fil-bidu tar-rapport id-direttur tat-teżor joffri ħafna background u allura aħna qed nirraġunaw bil-mod li ladarba l-informazzjoni tkun diġa` available ikun tajjeb li jkun hemm another commentary.  Jien naħseb li l-Parlament jixraqlu li jkun aġġornat b'mod aktar speċifiku.  Naturalment issa sta għal min hu in charge bil-liġi u min hu in charge bl-amminsitrazzjoni li jsibu modus operandi - kemm-il darba dan il-Kumitat jaqbel - u bejniethom jaraw li f'dan ir-rapport ikun hemm xi ħaġa li tagħti dik l-ispjegazzjoni li ġiet wara li f’dal l-istadju tkun tista' tingħata aktar ċara għaliex il-kotba kollha jkunu għalqu.

  THE CHAIRMAN:  Jien naħseb li nistgħu nagħmlu, anke biex inkunu fair mal-ministeru, u naturalment dejjem bi qbil bejn il-Membri tal-Kumitat, huwa li  nagħmluha an outstanding item ħalli l-ministeru jkunu jistgħu jaraw l-implikazzjonijiet tagħha fuq livell prattiku, imbagħad kemm jibagħtu nota lis-segretarja tal-Kumitat fejn tgħidulna xi ddeċidejtu.  Kif indika l-Awditur, aħna m'aħniex se nidħlu on a question of policy​ ​- nidħlu fejn ikun hemm xi ħaġa glaring jew outstanding - jiġifieri m'aħniex se ngħidulkom għalfejn għażiltu lil Mr X u mhux lil Mr Y.  L-importanti għalina huwa li din l-informazzjoni tiġi highlighted min-naħa ta' xi dipartiment fil-ministeru iktar milli tiġi pinpointed min-naħa ta' l-Awditur fir-rapport tiegħu.  Jiġifieri, Sur Scicluna, nħalliha in your good hands biex tinformaw lil dan il-Kumitat in due course.  

  Hawn iżjed kummenti fuq ir-revenue aspect?  Jidher li m'hawnx għalhekk ngħaddu għall-item dwar Inspection of Securities/Investments.  Kummenti?  L-Onor. Cilia.

  ONOR. JOE CILIA:  Nagħmel riferenza għal-osservazzjoni li saret f'paġna 29 tar-rapport fejn qed jingħad li hemm xi ammonti in respect tal-book value u l-appreciation u d-depreciation li m'humiex murija fir-rapport meta normalment fil-passat din it-tip ta’ informazzjoni kienet tiġi nkluża.  Nistgħu ningħataw raġuni għalfejn dan qed iseħħ u x'inhi r-raġuni li fil-fatt m'hijiex qed timxi bl-istess sistema li kien hemm fis-snin ta' qabel li dawn l-ammonti mhux qed jiġu nklużi?

  IS-SUR JOSEPH SCICLUNA:  Mr Chairman, dan l-item ma kienx inkluż fl-aġenda; aħna l-iżjed li ppreparajna kien fuq dawk l-items partikolari msemmija fl-aġenda.

  THE CHAIRMAN:  Huwa veru li dan l-item ma kienx fuq l-aġenda, pero` jekk it-teżorier għandu din l-informazzjoni available jista' jagħtihielna.

  IS-SUR BENNY GRECH:  Kif għedt l-ewwel il-kontenut tal-financial report qiegħed hemmhekk u huwa ddettaljat.   Kif qal l-Awditur stess, I go oltre u ninkludi kull ħaġa li tiġi a konoxxenza tiegħi, pero` imbagħad hemm dawk li huma international set standards dwar x'jiġi rrapportat f'financial report.  Bi preparazzjoni għall-futur immedjat meta se naqilbu għall-accruals ħassejtu obbligu tiegħi li dawk il-points, għalkemm ma jidhrux fil-kotba tiegħi, xorta nirrilevahom u għalkemm ma jkunux fl-appendiċi proper indaħħalhom f'dettalji f'dak li ngħidulu “body” fejn nagħti spjegazzjonijiet ħalli la l-gvern, la l-pajjiż u lanqas il-Parlament ma jitlef track ta' dik l-informazzjoni li ultimately has to be incorporated in any future accounting system.  Il-liġi ma tissettjax x'għandi ndaħħal u ma ndaħħalx.  

  Issa fejn jidħol il-market value ta' dawk li huma kkwotati jiena nippubblikahom imma l-book value li huwa l-closing balance of the previous year, peress li aħna ma nidħlux fuq l-element ta' l-appreciation jew id-depreciation li jiġi transfered fil-konsolidat għaliex aħna naħdmu on a cash basis u allura la daħħal u lanqas ħareġ ...  Jien fil-fatt qed nagħti ftit aktar informazzjoni billi ngħid kemm huma x-shares fil-każ partikolari u x'inhu l-market value tagħhom.  Minn hemmhekk wieħed jista' ultimately japprezza, għaliex x'kien il-book value tas-sena l-oħra huwa mmaterjali to a certain extent la l-appreciation jew id-depreciation m'hijiex se tiġi accounted for.  

  THE CHAIRMAN:  Hemm xi osservazzjoni min-naħa ta' l-Awditur Ġenerali?

  IS-SUR JOSEPH G. GALEA:  L-osservazzjoni li nista' nagħmel mingħajr ma nidħol f'ebda polemika hija li mill-uffiċċju tiegħi  rajna li hemm ċerta validita` meta qed turi ċerta depreciation jew appreciation li fuqu l-leġislatur jew l-amministratur ikun jista' jieħu ċerti deċiżjonijiet.  Meta dawn jiġu ppreżentati f'figura waħda wieħed ma jkunx jista' jikkompara kif ikunu sejrin l-affarijiet.  Jien naqbel mas-Sur Grech fejn qal li l-liġi hija biżżejjed vasta fuq dawn pero` wieħed irid jipprepara biex għada pitgħada jilħaq ma' l-international standards ukoll. Ir-rimarka li għamilna aħna hija fis-sens li kemm-il darba jiġu ppreżentati kif sejrin ikun aktar faċli li wieħed jgħid "dawn" neħilsu minnhom, "dawn" nillikwidawhom u "dawn" ninvestu aktar fihom.

  THE CHAIRMAN:  Iżjed kummenti?  L-Onor. Hyzler.

  ONOR. GEORGE HYZLER (Segretarju Parlamentari):  Rigward l-investiment tal-custodian and enemy property, dawn se tibqgħu jidhru hawnhekk għal dejjem?  Veru li l-ammonti huma żgħar imma jien kelli l-impressjoni li aħna m'għadna fi gwerra ma' ħadd!

  IS-SUR BENNY GRECH:  Dik kienet waħda mir-raġunijiet ukoll għaliex insemmu l-book value.  Hemm ħafna investimenti li jidhru li kien hemm xi darba investiment li lanqas biss tista’ tikkwantifikahom għaliex m'huma quoted imkien.  Per eżempju, kien hemm uħud tar-railway tar-Russja.  Kif se taqbad tistabbilixxi figura biex dawn tikkwotahom?

  ONOR. GEORGE HYZLER:  Fiex jikkonsistu dawn?

  IS-SUR BENNY GRECH:  One time kien hemm investiment fihom, jekk għandhomx jibqgħu hemm jew għandhomx jiġu written off hija another issue imma la għadhom hemmhekk huwa l-obbligu tiegħi li nirrapportahom.

  ONOR. GEORGE HYZLER:  Jiena qed nissuġġerixxi li dawn jiġu llikwidati.  Ovvjament ma nafx id-deċiżjoni ta' min trid tkun, jekk hux tagħkom jew hijiex a policy decision pero` ma naħsibx li jagħmel sens li dawn jibqgħu jokkupaw linja fir-rapporti tagħna apparti x-xogħol li nassumi hemm marbut magħhom.

  IS-SUR BENNY GRECH:  Jien naħseb li din hija kwestjoni ta' policy.  L-obbligu tiegħi huwa li dak li hemm nirrapportah.

  IS-SUR SAVIOUR GAUCI:  Madwar xahrejn ilu kienet għaddiet liġi mill-Parlament proprju dwar dan u għalhekk nistgħu nżewwġu dan l-element ma' kif inhi l-liġi issa ħalli jiġi llikwidati dawn il-funds u ninnewtralizzawhom.

  IS-SUR BENNY GRECH:  Fil-fatt jien xtaqt ngħaddi kumment ieħor dwar dawn l-investimenti.  Għandna dawk li ngħidulhom trust funds li qegħdin jinvolvu lill-gvern ammont konsiderevoli ta' amministrazzjoni għaliex trid toqgħod tinvestihom meta fil-fatt huma mejtin, ma jitħaddmux.  Per eżempju, hemm trust fund tad-dota li kien ġie stabbilit biex jekk xi darba xi tfajla tiżżewweġ u jkollha bżonn id-dota tingħatalha li m'hu qed jitħaddem xejn u hemm il-Papaffy emigration fund biex jiġi mgħejjun xi ħadd li jkun se jemigra.  Forsi nista' nieħu spunt hawnhekk u nissuġġerixxi li l-Parlament jgħaddi liġi biex dawn l-affarijiet li m'għadhomx eżistenti ngħadduhom lil xi charitable institution li tkun tista' tibbenefika minnhom b'mod aktar reali għall-ħajja tal-lum u mhux joqogħdu hemmhekk għalxejn u jien ikolli noqgħod ninvesti u nirrapporta meta fil-fatt ħadd ma jużahom.

  ONOR. GEORGE HYZLER:  Il-kumment tiegħi kien proprju bl-iskop li jitnaddfu l-kotba.  Jien m'iniex nara l-utilita` li jibqgħu jidhru fuq il-kotba investimenti marbutin ma' enemy property u anke trust funds li ovvjament ilhom hemmhekk qabel l-ewwel gwerra.

  THE CHAIRMAN:  Min-naħa ta' l-Audit Office il-preokupazzjoni prinċipali kienet li ma setgħetx issir inspection tas-securities.  Fid-dawl ta' l-ispjegazzjoni li ngħatat min-naħa tal-Ministeru tal-Finanzi, tħossu li dan huwa punt li wieħed għandu jkompli jisħaq dwaru?

  IS-SUR JOSEPH G. GALEA:  Jien nipproponi li jsir xogħol fejn tinġabar l-informazzjoni kollha u ssir memo to cabinet u minn hemmhekk wieħed jara kif jista' jasal għal deċiżjoni fuq rakkmandazzjoni li ssir mill-Finanzi.

  THE CHAIRMAN:  Is-Sur Scicluna.

  IS-SUR JOSEPH SCICLUNA:  Mr Chairman, xtaqt ngħid li l-kumitat li jissemma fl-item dwar l-inspection of securities and investment fejn qed jingħad li kien għadu ma nħatarx u allura ma setgħetx issir inspection fil-fatt inħatar f'Settembru tas-sena l-oħra.  Nista’ ngħid li ċ-chairman tiegħu huwa director general financial administration, u bħala bħala membri hemm iċ-chairman tal-Malta Government Investments Limited (MGI) u t-teżorier.  Jiġifieri m'għandu jkun hemm ebda raġuni għalfejn l-inspection li jrid jagħmel l-Awditur ma ssirx.

  THE CHAIRMAN:  Qed tittieħed nota ta' dan il-punt.  Hawn iżjed kummenti dwar dan l-item?  Jidher  li m'hawnx għalhekk nistgħu ngħaddu għall-item li jmiss li jittratta dwar il-bank reconciliation statements.

  L-item li hemm f'paġna 94 ilu jqum kull sena, almenu minn kemm ili jien fil-PAC, jiġifieri mill-1995, taħt kull amministrazzjoni.  Qed nirriferi għall-bank reconciliation excercise li ilu ma jsir mill-1992.  Jien naħseb li jkun ta' interess għal dan il-Kumitat li l-ewwelnett ningħataw ir-raġuni għaliex sena wara l-oħra baqgħet an outstanding item mingħajr ma kien hemm tweġiba sodisfaċenti, u t-tieni nett jekk tistax tingħata xi tentative date min-naħa tat-Teżor dwar meta jaħsbu li dan ir-reconciliation tal-public accounts jista' effettivament isir.

  IS-SUR BENNY GRECH:  Il-bank reconciliation exercise ma baqax isir meta l-volum ta' xogħol tat-Teżor kien kiber b’tali mod li ma stajniex inlaħħqu mat-transactions peress li konna nagħluhom b’mod manwali u niċċekkjaw kull ċekk.  Jiena altru milli nħoss li huwa importanti li jsir dan l-eżerċizzju għaliex apparti milli hija statutorja jew ħaġa ta' prattika, għal dak li huwa cash management lili tgħini.  Jiena rrid ngħid li għalkemm ma sarx il-bank reconciliation, xorta waħda saret l-analisi għaliex jien dħalt fiha dettaljatament u skoprejna wkoll li kieku konna qed nagħmlu dan l-eżerċizzju - kif ta spjegazzjoni l-awditur kellna l-eżerċizzju tal-coding tat-transactions kollha u allura n-nies intefgħu fuq dak l-eżerċizzju - xorta waħda kien ikollna shortage għaliex mis-Central Bank ma kienx qiegħed jitniżżel kollox. 

  Rigward commitment date inħoss li nkun irresponsabbli jekk nagħti xi data - għalkemm nixtieq u diġa` għandi l-mekkaniżmu how to tackle it - sakemm ma jkollix is-software implimentat. Irrid ngħid li s'issa wasalna at analysis stage.  Jien nixtieq li kieku huwa possibbli nibda dan l-eżerċizzju għada, pero` nerġa’ ngħid li għalkemm ir-reconciliation per se m'hijiex qiegħda ssir, kull transaction li qiegħda tidħol fil-public account qegħdin nidentifikawha manwalment fuq il-kotba tagħna; li daħal is-Central Bank għaddejnihulhom u vice versa.  L-unika problema huma l-unpresented drafts.  Issa biex isiru dawn hemm bżonn ta' software apposta.  Biex innaqqsu l-possibbilta` ta' abbużi, aħna estendejna ż-żmien taċ-ċekkijiet għal sitt xhur u għedna li wara li tiskadi d-data ma jistgħux jiġu emendati manwalment.  Jiġifieri llum, jekk ċekk ikun skada, ikun irid jinħareġ ieħor ġdid minfloku.  

  Xtaqt ngħid ukoll li l-gvern bħalissa għaddej b'kampanja li kemm jista'  jkun jelimina l-pagamenti by check billi jsiru directly by the bank. Fil-każ tas-salarji, pensjonijiet u dividends is-sistema tad-direct credit qabdet ħafna u għalina naqset ukoll mill-pjaga, pero` ċ-ċekkijiet l-oħra tal-general issues ma nistgħux neliminawhom.  Having said all this, inħoss li nkun irresponsabbli jekk nikkommetti ruħu b’xi data.

  THE CHAIRMAN:  Sur Grech, jiena nissimpatizza mad-diffikultajiet li qed tqajjem, pero` bħala Chairman ta' dan il-Kumitat inħoss li l-kliem li ntuża mill-Awditur Ġenerali huwa forceful u naħseb li bħala Kumitat ma tantx nistgħu nittrattawh b'mod leġġer.  L-Awditur hawnhekk m'huwiex jgħid sempliċement li jieħu nota ta' din ix-shortcoming imma qed jgħid li l-ewwelnett iħoss li huwa essenzjali li t-treasury book ikun ibbilanċjat ma' dak tal-bank, it-tieni nett qed jagħmel impenn min-naħa tiegħu li din hija issue li se jkompli jsegwiha sakemm tiġi mhux biss indirizzata imma sakemm tiġi settled darba għal dejjem, u fl-aħħar nett l-Awditur qed jenfasizza l-punt - li jaċċettah kulħadd imma l-fatt li qed jagħmlu hu b'mod enfatiku nagħtuh iktar weight milli kważi kważi jsir minn kull wieħed minna individwalment - li l-bank reconciliation tal-public accounts - u dwar dan naqblu aħna l-Membri tal-Kumitat - huwa element kruċjali ħafna ta’ dak li jissejjaħ good management tal-finanzi tal-gvern.  Naf li jista’ jkun hemm problemi ta’ computerisation li sar aċċenn għalihom, imma biex nifhem aħjar xtaqt nistaqsi jekk kieku dawn il-problemi jiġu ironed out taħsbux li tkunu f’pożizzjoni aktar feliċi biex tagħtu data indikattiva.

  IS-SUR BENNY GRECH:  Li nista’ ngħid huwa li s-systems analysis saret; ladarba jkollna l-go ahead inkunu nistgħu naħdmu fuq dan l-eżerċizzju għaliex aħna wasalna fi stadju fejn la aħna u lanqas il-MITTS ma stajna naħdmu fuqu għaliex konna ntfajna fuq l-eżerċizzju tal-coding structures - iċ-chart of accounts - il-ġodda.  Dan huwa eżerċizzju eżawrjenti u qed jokkupa l-ħin mhux tagħna biss imma anke tan-nies li jridu jagħmlulna x-xogħol.

  THE CHAIRMAN:  Jiena m'iniex qed ngħid li qed nippretendu li din il-problema li ilha tkaxkar disa' snin se tiġi solvuta f'xahar - aħna lkoll realistiċi - pero` nixtieq li fi żmien stipulat - xahar jew xahar u nofs - inkunu f'pożizzjoni li nagħtu data indikattiva.  Jien nissuġġerixxi lis-segretarja ta' dan il-Kumitat li tibgħat kopja tal-proceedings lill-MITTS ħalli anke huma jkunu a konoxxenti tal-concerns kemm ta' dan il-Kumitat u anke b'mod partikolari ta' l-Awditur innifsu u f'dan l-interim period ta' xahar jew xahar u nofs you put your heads together mal-MITTS u tkunu f'pożizzjoni li tirrapportaw lura ħalli għallinqas il-Kumitat ikun jista' jgħid li by an indicative date "X" din il-problema forsi se nkunu f'pożizzjoni li nindirizzawha.  

  L-Onor. Hyzler.

  ONOR. GEORGE HYZLER:  Jien qed neħodha bħala fatt li jeżistu problemi ta’ manpower.  Jien xtaqt nistaqsi lill-Awditur jekk kieku kellu jipprioritizza ipoġġix il-bank reconciliation fuq livell ogħla mill-eżerċizzju li qed isir bħalissa li qed jokkupa daqstant lid-dipartiment. Jekk qegħdin naqblu li l-prioritajiet huma korretti allura irridu naraw x'se nagħmlu mod ieħor.

  IS-SUR JOSEPH G. GALEA:  Mr Chairman, jiena nitlaq fuq dan il-punt billi ngħid illi kieku individwu, fil-kalkolazzjonijiet li jagħmel, ma jaqbilx mal-bank account statement tiegħu jibda jinvestiga minnufih.  Issa hawnhekk qegħdin nitkellmu fuq Lm9 miljun u mingħajr ma nkun allarmanti ngħid li forsi ġrat xi ħaġa stramba jew goffa.  Mill-banda l-oħra jista’ jkun li kien hemm sempliċement transfers ta' figuri ħżiena jew li ma ġewx ikkalkolati ċerti affarijiet, pero` bħala sistema ta' accounting jiena nagħtiha serjeta` kbira.

  ONOR. GEORGE HYZLER:  Sur Grech, dan ix-xogħol huwa xogħol li neċessarjament isir mill-personnel tad-dipartiment jew jista' jiġi farmed out?

  IS-SUR BENNY GRECH:  Le, ma jistax jiġi farmed out għaliex il-public account huwa responsabbilta` tiegħi u għalhekk inkun irresponsabbli jekk ngħid li nżomm il-ktieb jien u r-reconciliation jagħmilha ħaddieħor.  Nerġa’ ngħid li jien nixtieq li dan l-eżerċizzju jsir illum qabel għada għaliex fid-daily cash flow management lili qed jurtani l-fatt li hemm din id-diskrepanza fil-figuri. Kieku jiena jkolli l-human resources li għandi bżonn, jiġifieri tnejn min-nies li jaħdmu fuq dan l-eżerċizzju biss, u l-MITTS ikollhom iktar nies over and above dawk li qegħdin jagħmlu dak l-eżerċizzju li semmejt, u naħdmu fuq dan biss naħseb li at least inkunu nistgħu nibdew xi ħaġa biex dak li jixtieq il-Kumitat, u anke jien, ikun jista’ jsir.  Kif issir naf diġa` għaliex iltqajna magħha fl-1982 meta kellna problema simili meta tbiddel l-accounting concept.

  THE CHAIRMAN: Jiena l-problemi tal-loġistika min-naħa tagħkom napprezzahom, pero` jekk wieħed iħares lejn il-history ta' dan il-Kumitat jara - aħna l-interess tagħna huwa li nirrendu lill-Kumitat f’wieħed iktar effiċjenti u qed ngħid hekk anke fid-dawl ta' l-esperjenza li kellna l-ġimgħa li għaddiet meta rajna t-tħaddim tal-PAC ġewwa l-Ingilterra - li ħafna drabi nidentifikaw problema li tkun diġa` ġiet highlighted min-naħa ta' l-Awditur Ġenerali, nidħlu f'aktar dettall tagħha u nieqfu hemmhekk.  Imbagħad awtomatikament jiġri li l-problema tiġi rolled over għas-sena ta' wara.  Nerġa' ngħid li la jien u lanqas sħabi bl-ebda mod ma rridu li nissettjaw xi target dates li ma jkunux realistiċi.  Aħna napprezzaw id-diffikulta` tar-riżorsi umani li jkollkom kemm fuq livell kwalitattiv kif ukoll fuq livell kwantitattiv, pero` nixtieq li at the end of these sessions, is-segretarja li tkun qed tagħmel il-minuti tkun tista' tgħid li sat-“tali” data - mhux neċessarjament ikun fi żmien ġimgħa jew ġimgħatejn; aħna realistiċi li naċċettaw xi forma ta' data - intom u l-MITTS tkunu poġġejtu raskom flimkien, tenfasizzaw lill-parti l-oħra li m'hijiex preżenti - se nagħmluha aħna anke b'korrispondenza - l-concern ta' l-Awditur Ġenerali li mhux biss hija riflessa fil-kummenti tiegħu imma ġiet reiterated anke fl-intervent li għamel il-lejla - jiena naħseb li meta l-Awditur Ġenerali mhux biss jitkellem b'mod ċar kif tkellem fir-rapport imma anke jagħmel enfasi f'termini ta' priorita` kif għamel il-lejla bilfors irridu nagħtuha ċerta attenzjoni min-naħa tagħna - u b’hekk inwasslu din il-kwestjoni għal xi forma ta' konklużjoni feliċi f'medda ta' żmien realistiku.

  L-Onor. Hyzler.

  ONOR. GEORGE HYZLER:  Xtaqt nagħmel żewġ punti filwaqt li niskuża ruħi għall-inesperjenza tiegħi f'dan il-qasam.  It-transizzjoni minn sistema ta' cash accounting għal accrual system se tagħmel differenza għal din il-problema?

  IS-SUR BENNY GRECH:  Le, ma teffettwahiex.  Dan l-eżerċizzju jikkonsisti f'li tqabbel iċ-ċekkijiet li ħarġu ma' l-istatement tal-bank u tiġġustifika d-differenza li toħroġ.  Jiena kkostrinġejtha bl-eżerċizzju li għamilt għaliex għalkemm ma jidher li sar xejn xorta waħda qed niffolowja x’qed jiġri għaliex għalija tfisser ħafna oltre che prattika.  Jien qed nipprova li within the limited possibilities  nagħmel dan ix-xogħol pero` żgur li għandi bżonn dawk it-tnejn min-nies li ilhom neqsin mill-cash office u li l-MITTS, jekk mhux huma jagħmlu sub-contracting lil xi ħadd, jagħmlu s-system analysis.  Jekk ikolli dawn l-affarijiet inkun nista' ngħid li mix-xahar id-dieħel nibdew.

  ONOR. GEORGE  HYZLER:  Iva, imma ejjew nirriduċu l-problema għas-sempliċita`.  Voldieri inti qed tgħid li bi tnejn min-nies plus il-MITTS ...

  IS-SUR BENNY GRECH:  Forsi nistgħu nikkonvinċu lill-MITTS li minflok jagħmlu x-xogħol huma jagħmlu sub-contracting tiegħu lil ħaddieħor.

  ONOR. GEORGE HYZLER:  Biex norbot mas-suġġeriment taċ-Chairman, jekk ikollok dawn it-tnejn min-nies, dan l-eżerċizzju jieħu s-snin biex isir?

  IS-SUR BENNY GRECH:  Le, li jkun irid isir huwa li niftħu fil-kotba tagħna ...

  ONOR. GEORGE HYZLER:  Imma bħala ħin kemm taħseb li tieħu?  Għaliex jekk nirriduċu l-problema għal xahrejn xogħol ta' tnejn min-nies inkunu qegħdin inkabbruha daqsxejn iż-żejjed.

  IS-SUR BENNY GRECH:  Jiena m'iniex espert fis-software u għalhekk ma nistax nikkwantifika x-xogħol li jrid isir, pero` once li s-software is prepared u jien għandi dawk it-tnejn jew tlieta min-nies li jistgħu jaħdmu ...

  ONOR. GEORGE HYZLER:  Żdied ieħor mill-ewwel 'l hawn!

  IS-SUR BENNY GRECH:  Meta ħadt over it-Teżor kont għamilt rapport ...

  ONOR. GEORGE HYZLER:  Id-domanda tiegħi hija waħda sempliċi:  Bi tnejn min-nies kemm għandek bżonn żmien biex tagħmel dan il-bank reconciliation?

  IS-SUR BENNY GRECH:  Ladarba jkollna s-software we will be able to start working on it from day one.

  ONOR. GEORGE HYZLER:  Jien mhux to start it kont qed nistaqsi imma to finish it. 

  IS-SUR BENNY GRECH:  M'iniex f'pożizzjoni li ngħidlek għaliex I don't know the magnitude tax-xogħol.

  ONOR. GEORGE HYZLER:  Nerġa’ nuża' l-inesperjenza tiegħi bħala tarka u nistaqsi jekk aħniex qed nitkellmu fuq kwestjoni ta' ġimgħat xogħol jew inkella snin.

  IS-SUR BENNY GRECH:  Le, snin definitely not the case.  Ultimately li tinvolvi huwa li niftħu account fil-kotba tagħna ...

  ONOR. GEORGE HYZLER:  M'hemmx għalfejn nidħlu fl-aspett tekniku.

  IS-SUR BENNY GRECH:  Imma jien biex nispjegalek id-dettall.  Id-differenza tintefa' f'suspense account imbagħad ...  

  ONOR. GEORGE HYZLER:  Toqgħod tnaqqar minnha. 

  IS-SUR SAVIOUR GAUCI:  Bħala mod pragmatiku, jekk ikollna dawn in-nies u s-software meħtieġ, ir-reconciliation ta' end 2001 tkun newtralizzata.

  IS-SUR BENNY GRECH:  If everything is in place in 2001 ikollna kollox rikonċiljat.

  ONOR. GEORGE HYZLER:  Id-diskrepanza li tidher fil-bilanċ tal-kotba ta' bejn Lm21 miljun u Lm30 miljun żdied over the years, varja, ilu ġej, żdied ħafna?

  IS-SUR BENNY GRECH:  Jista' jkun li aħna nkunu daħħalna fil-kotba tagħna ċ-ċekkijiet tas-salarji u dawn ikunu għadhom ma ssarrfux.  Fil-fatt hemm ħafna ċekkijiet li għad iridu jiġu ppreżentati.

  ONOR. GEORGE HYZLER:  Id-domanda tiegħi ma kenitx dik.   Fl-aħħar ta' Diċembru 1999 dehret diskrepanza ta' Lm9 miljuni, fl-aħħar ta' Diċembru 1998,  fl-aħħar ta' Diċembru 1997 u fl-aħħar ta' Diċembru 1996 dejjem kienet turi diskrepanza għaliex ir-reconciliation ilu ma jsir mill-1992.  Id-domanda tiegħi hja jekk din it-tip ta' diskrepanza hijiex tipika.

  IS-SUR BENNY GRECH:  Under normal practice dejjem ikun hemm diskrepanza għaliex kif qed ngħid jista' jkun hemm ċekkijiet li ma jkunux ġew imsarrfa - jien qed nindirizza dawn billi kemm jista' jkun qed noqtolhom u anke permezz tas-sistema tad-direct credit  - u anke jekk fis-Central Bank  tkun daħlet xi transaction li aħna ma nkunux għadna ġejna nnotifikati biha jew indentifikajniha u daħħalniha fil-kotba tagħna. 

  IS-SUR SAVIOUR GAUCI:  Jekk tippermettuli ngħid, din trid tittieħed fil-framework li dik is-sena kellna Lm700 miljun u Lm800 miljun worth of transactions.

  IS-SUR BENNY GRECH:  Il-problema ġejja mill-volum tat-transactions biċ-ċekkijiet.  Issa jien biex innaqqas il-pjaga qiegħed kemm jista' jkun innaqqas il-ħruġ ta' ċekkijiet u fejn nista' nuża d-direct bank transfer.

  ONOR. GEORGE HYZLER:  Imma tapprezza li għalina n-nies mortali Lm30 miljun jidhru ħafna flus.  Ovvjament għalikom tat-Teżor forsi mhux daqshekk.

  IS-SUR SAVIOUR GAUCI:  Imma dan trid tarah fil-framework ta' Lm1.5 billion worth of transactions.

  ONOR. GEORGE HYZLER:  Imma s-serjeta` tagħha hija li mhux qed isir ir-reconciliation mhux daqstant l-ammont.

  IS-SUR BENNY GRECH:  Le, żgur li mhux l-ammont għaliex jien għandi Lm1.3 miljun pensjonijiet fix-xahar barra s-salarji li jitilgħu mat-Lm12 miljun u dan meta ma jkunx hemm bonus.  Imma dak ma jfissirx li tnaqqas mill-pjaga.  Dan ir-reconciliation jien irridu jsir għaliex meta nkun qed nagħmel it-treasury bill issues irrid inkun naf fejn qiegħed; jekk nieħu l-bilanċ tas-Central Bank niżgarra mod u jekk nieħu l-bilanċ tiegħi niżgarra mod ieħor.  

  ONOR. GEORGE HYZLER:  Aħjar ikunu eżatt tas-Central Bank.

  IS-SUR BENNY GRECH:  Is-Central Bank ikun eżatt għalkemm mis-sena l-oħra 'l hawn indunajt li kienu qed isiru transactions li jidħlu on a value dated Saturday li lanqas kienu qed jiġu riprodotti fl-istatement li jibagħtli s-Central Bank. Hemmhekk fejn konna żgwidati.  Jiġifieri għalkemm il-bank reconciliation ma kienx qed isir ma jfissirx li ma kienx qed jiġi ndirizzat.  Jien dħalt u sibt li for a period of 3 to 4 years it-transactions kollha li kienu qed jgħaddu on a Saturday għaliex is-Sibt is-Central Bank ma kienx qed jaħdem ma kenux qed nitniżżlu fuq il-bank statement.  Li kieku konna qed nagħmlu l-bank reconciliation kif suppost kienet titfagħna l-baħar xorta.  Imma issa I have at least contained the problem.

  THE CHAIRMAN:  Jiġifieri jekk aħna min-naħa tagħna nalertjaw minnufih lill-MITTS taħseb li by the end of April tkunu f'pożizzjoni li tagħtuna indication ta' meta tiġi ndirizzata l-problema?

  IS-SUR JOSEPH SCICLUNA:  We will try to, Mr Chairman.

  THE CHAIRMAN:  Is-Sur Galea, jixtieq iżid xi ħaġa?

  IS-SUR JOSEPH G. GALEA:  Naħseb li s-suġġett ġie trattat b'ċerta serjeta` u naħseb li ġie eżawrit.

  THE CHAIRMAN:  Hawn iktar kummenti fuq dan l-item?  Jidher li hawn concensus fuq kif se nimxu dwar il-kwestjoni u għalhekk nistgħu ngħaddu għall-aħħar item li għandna fuq l-aġenda tal-lum li huwa "Audit of Treasury Pensions Section".

  L-Onor. Cilia.

  ONOR. JOE CILIA:   Fil-fatt jidher li kien hemm xi informazzjoni li ġiet mitluba mill-Awditur Ġenerali fuq overpayments li seta' kien hemm in kwantu għall-pensjonijiet li ġew identifikati mill-pensions section, liema informazzjoni ma ġietx submitted.  Nistgħu ningħataw ir-raġuni għalfejn din l-informazzjoni ma ġietx ipprovduta lill-Awditur Ġenerali?

  IS-SUR ANTHONY FAVA (Assistant Director, Salaries and Pensions):  Nixtieq ngħid li meta bdejna naraw x'hemm pendenti f'din is-section tal-pensjonijiet sibna li over the last 4 to 5 years kien hemm xi flejjes li kienu ħerġin f’pensjonijiet lil nies li kienu ġew boarded out. Fl-Ordinanza teżisti section apposta fejn meta bniedem jirtira qabel iż-żmien ikollu d-dritt li jaħdem u ċ-ċekkijiet jibqgħu ħerġin.  Dawn ma kenux qed jiġu ċċekkjati u meta ċ-chief pensions officer li kien għadu ġdid sab li dawn kienu qegħdin b'lura daħal f'eżerċizzju fuqhom u fil-fatt iż-żmien li fih sar l-audit kien qed isir skrutinju ta' dawn il-files tan-nies li ġew boarded out.  It-total ta' dawn ivarja bejn overpayment u underpayment u s-somma totali kienet ta' madwar Lm30,000.

  ONOR. JOE CILIA:  Naħseb li l-iktar punt li forsi xtaq jagħmel l-Awditur, għalkemm wieħed jifhem u japprezza d-diffikultajiet li jkun hemm, huwa li tingħatalu l-informazzjoni, irrispettivament mill-ammonti, għaliex inkella  ma jkunx f’pożizzjoni li jagħmel ix-xogħol tiegħu kif mixtieq.  Għalhekk naħseb li l-punt li wieħed jixtieq jenfasizza huwa li kemm jista’ jkun jiġi evitat li ma tingħatax l-informazzjoni kollha lill-Awditur.

  IS-SUR BENNY GRECH:  Aħna bl-ebda mod ma ridna nżommu milli nagħtu xi informazzjoni lill-Awditur.  Kif spjega tajjeb il-kollega tiegħi, aħna konna għadna kif bdejna l-eżerċizzju u peress li kellna nduru l-files tal-pensjonanti kollha konna għadna half way through.  Allura jiena - nassumi r-responsabbilta` għal dan - għedt li aħjar inkomplu nidentifikaw ħalli almenu ngħidu liema huma - dan l-eżerċizzju involva li nagħmlu arrangement ta' min kellu overpayment biex jagħtina l-flus lura eċċ. - milli nwaqqafuh biex niġbru d-data għaliex kienet tkun partial data u ma kenitx tkun realistika.  Jiena hawnhekk xtaqt nieħu l-opportunita` li ngħid li fil-frattemp dawk ġew mhux biss identifikati talli ħafna minnhom ġew settled ukoll.  Jiġifieri it was a question of timing more than anything u ma rridx li tingħata l-impressjoni li lill-Awditur ma nagħtuhx l-informazzjoni għaliex mhux il-każ.

  ONOR. JOE CILIA:  M'għandix dubju minn dan, pero` intom informajtu lill-Awditur Ġenerali bid-diffikultajiet li kellkom?

  IS-SUR BENNY GRECH:  Iva, għarrafnih.

  ONOR. JOE CILIA:  Jiġifieri r-raġuni waslet għand l-Awditur wara li ġie ppreparat dan ir-rapport?

  IS-SUR BENNY GRECH:  Iva.

  THE CHAIRMAN:  Sur Galea, tista' tagħtina ftit updating?

  IS-SUR JOSEPH G. GALEA:  Nista' ngħid li bejn meta għamilna r-rapport u meta ġie published ġew indirizzati ħafna mill-problemi.  Waħda mill-affarijiet li ltqajna magħhom waqt li konna qed ninvestigaw u li għalina kienet allarmanti, kienet li kien hemm 17-il file ta’ pensjonanti li ma nstabux.  Fil-fatt irriżulta li din kienet a false alarm għaliex meta kienu qegħdin jagħmlu dan l-eżami min-naħa tat-Teżor sabu li f’dawk il-każijiet ma kellux ikun hemm files u allura kien għalhekk li aħna ma sibnihomx.  Dwar dan l-istess Direttur jista’ jagħtikom aktar background.  Il-biċċa xogħol li ħa hu kienet kbira u nista’ ngħid li indirizza l-problema minnufih wara li aħna wrejna l-preokupazzjoni tagħna dwar il-files li nstabu nieqsa.

  THE CHAIRMAN:  Jista' jaġġornana ftit dwar dan id-Direttur?

  IS-SUR BENNY GRECH:  Kif qal l-Awditur, fil-fatt konna sibna li dawk is-17-il persuna ma kenux pensioned people u allura ma kellhomx jinstabu hemmhekk.  Jiġifieri l-kelma għalihom ma kenitx "mitlufin". 

  THE CHAIRMAN:  Jiġifieri qed nifhem sew li l-lista ta' reinstated officers kienet aġġornata?

  IS-SUR BENNY GRECH:  Le, jien qed ngħid li l-files ma setgħux jiġu traced għaliex ma kienx hemm files x'titrejsja.  Fil-fatt minn dawk is-17-il persuna kien hemm wieħed biss li fil-fatt kien pensjonant u fil-fatt il-file tiegħu nstab u wrejtu anke lill-Awditur.

  THE CHAIRMAN:  Is-Sur Galea.

  IS-SUR JOSEPH G. GALEA:  Li rrid ngħid hawnhekk huwa li minħabba l-preżenza tagħna huma għaġġlu aktar  l-eżerċizzju u meta ffokaw l-attenzjoni tagħhom sabu li wara kollox lanqas kienu suppost fetħu file għal dawk in-nies.  Fil-bidu qalulna li suppost kien hemm "x" files u aħna sibna "x-17" meta fil-fatt ma kellux ikun hemm dawk is-17.

  THE CHAIRMAN:  Hawn aktar kummenti?  L-Onor. Hyzler.

  ONOR. GEORGE HYZLER:  Ħaġa li jien qatt ma stajt nifhem hija kif fil-ġurnata tal-lum fejn kollox huwa komputerizzat għadhom joħorġu pensjonijiet wara li tiġi reġistrata mewt ta' xi ħadd jew wara li xi armla tiżżewweġ.  Jien ma nifhimx għalfejn għandu jkun hemm dak it-time lag li allura jwassal biex joħorġu pensjonijiet bil-konsegwenti diffikulta` biex terġa' tiġbor dik il-pensjoni lura.  Jien għandi nifhem li jeżisti software ipprogrammat b'mod li litteralment jimblokka l-ħruġ ta' cheques malli jiġi reġistrat mewt f'dipartiment ieħor.

  IS-SUR BENNY GRECH:  Dan ir-rapport qed jitkellem dwar kif kienet is-sitwazzjoni fl-1999.  Minn dakinhar 'il hawn għandna l-aċċess għall-common database u appena jkun hemm xi moviment fir-reġistru pubbliku javżana, pero` at the time li sar ir-rapport kien għadu m'hemm xejn.

  ONOR. GEORGE HYZLER:  Li qed tgħidli huwa li llum il-ġurnata dik il-problema ġiet solvuta?

  IS-SUR ANTHONY FAVA:  Iva, issa għandna aċċess through the common database through software li għamlulna l-MITTS fejn aħna niċċekkjaw mal-ewwel kemm żweġijiet kif ukoll imwiet.  Kull xahar inniżżlu r-return u niċċekkjawha there and then bl-instigazzjoni, kif qal tajjeb is-Sur Galea, ta’ l-Uffiċċju Nazzjonali tal-Verifika għaliex ovvjament inzertaw imbuttawna ftit ieħor.

  ONOR. GEORGE HYZLER:  Pero` is-sistema għadha tiddependi fuq li intom tagħmlu downloading ta' l-informazzjoni dwar l-imwiet u ż-żweġijiet.  M'hemmx sistema li awtomatikament timblokkalek il-ħruġ taċ-ċekkijiet?

  IS-SUR BENNY GRECH:  Le, m'għandniex u niddubita jekk jistax ikollna għaliex id-database ma tkunx tagħna u allura ma jistax ikollna aċċess li nimmanipulaw data.  Kieku l-ideali jkun li jkun li jkollna a large database bħala servizz pubbliku, pero` għad ma wasalniex f'dak l-istadju.

  IS-SUR ANTHONY FAVA:  Kif jaf kulħadd, il-common database huwa aċċessibbli għall-informazzjoni biss.

  ONOR. GEORGE HYZLER:  Jiena li qed ngħid huwa li meta jiġi reġistrat mewt jew żwieġ ta' armla awtomatikament jiġi reġistrat għandkom ukoll.  Voldieri bl-istess mod kif dik l-informazzjoni tgħaddi għand ir-reġistru pubbliku tgħaddi għandkom ukoll.

  IS-SUR BENNY GRECH:  Mhux eżatt.

  ONOR. GEORGE HYZLER:  Mhux eżatt għaliex mhux qed isir hekk imma m'hemm xejn xi jżommok milli tagħmilha.

  IS-SUR BENNY GRECH:  Jekk is-sistemi ma jkunux intercomunicative f'network wieħed ma tistax.

  ONOR. GEORGE HYZLER:  Lir-reġistru pubbliku min javżah li miet xi ħadd?

  IS-SUR BENNY GRECH:  In-nies individwali through l-ID imma jmorru jirreġistraw hemmhekk.

  ONOR. GEORGE HYZLER:  Voldieri jekk dik ir-registration tiġi reġistrata wkoll magħkom  ...

  IS-SUR BENNY GRECH:  Imma rridu nkunu fuq l-istess sistema.  Is-sistema tagħna hija magħmula b’mod li tgħidilna li Mr “X” huwa pensjonant u għandu it-"tali" rata.  Issa biex jidħol xi ħadd m'għandniex ...

  ONOR. GEORGE HYZLER:  Aħna m'aħniex se nidħlu fl-aspett tekniku.  Tajjeb jew ħażin dan huwa suġġeriment li tajjeb li wieħed jarah mal-MITTS u jekk tista' ssir issir u jekk ma tistax issir ma ssirx.

  IS-SUR ANTHONY FAVA:  Ninnotawh u nippruvaw naraw mal-MITTS jekk huwiex possibbli li ssir.

  THE CHAIRMAN:  Tkun xi tkun l-outcome infurmawna bħala Kumitat.

  ONOR. GEORGE HYZLER:  Il-preokuppazzjoni min-naħa tal-pubbliku hija li dak li jkun irċeva flus żejda dejjem isibha bi tqila biex jirrifondihom u dan huwa li qed nipprova nara kif jista’ jiġi eliminat mhux għaliex il-gvern se jispiċċa mingħajr ir-rifużjoni.

  IS-SUR ANTHONY FAVA:  Nista' nserraħ moħħ kulħadd li din m'hijiex se tissuċċedi iktar; l-iktar li jista' jkollok hija diskrepanza ta' xahar.

  THE CHAIRMAN:  L-Onor. Cilia.

  ONOR. JOE CILIA:  Meta jkun hemm mewt, minn meta r-relatives jgħaddu l-ID card għand il-pulizija, sakemm joħroġ iċ-ċertifikat tal-mewt mir-reġistru pubbliku jgħaddu tliet ġimgħat.  Apparti minn hekk il-pensjonijiet joħorġu xahar in advance ...

  IS-SUR BENNY GRECH:  It-Teżor joħroġ iċ-ċekkijiet in arrears, is-social security joħorġuhom in advance.

  ONOR. JOE CILIA:  Imma l-fatt hu li ċ-ċekk ikun ħareġ.

  IS-SUR BENNY GRECH:  Imma ċ-ċekkijiet tal-pensjonijiet mhux in advance joħorġu.

  ONOR. JOE CILIA:  Imma l-fatt hu li dawn ikunu rċevew flus li m’humiex dovuti lilhom and they have to refund them.  Fil-fatt mhux min-naħa tal-Teżor biss tista' tinqala' l-problema imma anke meta joħorġu ċekkijiet mis-social security.  Tajjeb ukoll li jingħad li ladarba joħroġ ċekk fuq persuna li tkun mietet dak ma jkunx jista’ jissarraf mill-eredi.

  THE CHAIRMAN:  Hawn iżjed kummenti?  Jidher li m'hawnx, għalhekk nirringrazzja lil kull min ħa sehem fil-Kumitat u naġġorna l-laqgħa għal nhar l-Erbgħa, 21 ta' Marzu, 2001 b'aġenda li tiġi komunikata aktar tard.  Nirringrazzjakom.

Fis-7:55p.m. il-Kumitat aġġorna.

